
ՔՐԻՍՏԻՆԱ ՏԷՐ ՍՏԵՓԱՆԵԱՆ

Այդքան հարց կայ , այդքան վէրք
Ո՞ր մէկուն ճար գտնենք մենք
Երբ լացուկոցները կը սկսին
Ու նոյն վէրքէրը կը նորոգուին
Կանչելով մահը
Անդին՝ համբերելով
Թէ ինչպէ՞ս առանց լոյսի
Վառենք մեր սրտերը յոյսի
Երբ կը ստիպուինք  սպասելու
Չարչարուելու  համար ապրելու
Սակայն ահռելին պաղը չէ
Ոչ ալ խեղդահար փոթորիկն
Երբ մարդիկ այնտեղ կը կռուին
Գտնելու համար  հացն ու տաքուկ բոյն
Այդքան անլուծում կը համարուին
Այդքան բարդ հանգոյց ու ծանր վէրք
Ո՞ր մէկուն գտնեմ ես լուծումն ու ելք
Տ'ես մելամաղձոտ աչքերով թռչունը կը նայի ձեզ
Վիզը ծռած իր բոյնին մէջ հեզ
Մենք կուզենք ապրիլ զուարճանալ, խաղաղ ըլլալ
Կը հաւատանք եւ չենք վարանիր
Չէ ,՛ ո'չ ճշմարտութիւնները չեն
Այս ճգնաժամերը անվերջ չեն
Հո'ն է այնտեղ կանգնած
Վառվռուն գարունը կը հետեւի մեզ
Ու իր ժպիտովը  կը կանչէ մեզ
Չէ ,չի կրնար ոեւէ բան
Սիրտս փոթորկել այդքան
Խնդալու փափաքը միշտ կայ
Ապրելու ՝ երբ յոյս կայ.....:

